
TÍÐINDI

Nýggj lóg um 
náttúruvernd
á veg í tingið
Nýggja margfeldislógin um umhvørvið er nú komin so langt, 
at hon verður løgd fyri tingið, tá ið tingfundur verður aftur

Árni Gregersen

Nú røkist av álvara fyri, at 
nýggja umhvørvis  - ella marg
feldislógin – verður løgd fyri 
Løgtingið.

Lógin hevur verið til hoyr
ingar hjá felagsskapum, stovn
um og myndugleikum og 
freistin at koma við viðmerk
ingum var úti 28 mai í fjør. 
Landsstýriskvinnan við um
hvørvismálum, Sirið Stenberg, 
hevur lagt uppskotið fyri 
politisku flokkarnar, sum nú 
gera viðmerkingar til  
lógaruppskotið.

- Hetta er ein ógvuliga um
fatandi lóg, sum røkkur langt 
út um tey málsøki, sum eg um
siti, sigur Sirið Stenberg, 
landsstýriskvinna.

- Uppskotið er ein týðandi 
liður í at fremja sáttmálan um 
lívfrøðiligt margfeldi í før
oyskari lóggávu og miðar eftir 
við burðardyggum brúki og 
vernd at røkja tað lívfrøðiliga, 
landslagsliga og jarðfrøðiliga 

margfeldið umframt tær vist
frøðiligu tilgongdirnar í tí før
oysku náttúruni, eisini so at 
náttúran kann vera støði und
ir virki, mentan, heilsu og 
trivnaði hjá Føroya fólki.

Tey 193 limalonmdini í ST 
samdust í september 2015 um 
17 burðardygg menningarmál, 
sum londini skulu miðað edftir 
at røkka fyri ár 2030.

Uppskotið er ein týðandi 
liður í at fremja sáttmálan um 
lívfrøðiligt margfeldi í før
oyskari lóggávu og miðar eftir 
við burðardyggum brúki og 
vernd at røkja tað lívfrøðiliga, 
landslagsliga og jarðfrøðiliga 
margfeldið umframt tær vist
frøðiligu tilgongdirnar í tí før
oysku náttúruni, eisini so at 
náttúran kann vera støði und
ir virki, mentan, heilsu og 
trivnaði hjá Føroya fólki.

Trupult politiskt mál
Tað er lang síðani staðfest, at 
náttúrufriðingarnevndin frá 
1970 ikki er nøktandi. Longu í 

ár 2000 setti landsstýrismað
urin við umhvørvismálum ein 
arbeiðsbólk at lýsa lógina og 
koma við uppskotum til ábøt
ur.

Arbeiðsbólkurin kom tó til 
tað niðurstøðu, at rættast var 
at gera eina tíðarhóskandi 
náttúrufriðingarlóg og í henni 
raðfesta altjóða avtalurnar  á 
umhvørvisøkinum.

Ein roynd at gera eina slík 
roynd, var gjørd í 2004, men 
uppskotið kom ongantíð á 
tingborð.

Í 2008 var aftur ein roynd 
gjørd. Uppskotið var sent til 
hoyringar, men tað kom held
ur ikki í tingið.

Í 2011 legði andstøðan eitt 
uppskot fram um tað sama, 
men uppskotið var tikið afur.

Í samgonguskjalinum hjá 
sitandi samgongu stendur, at 
náttúruvernd skal uppraðfest
ast og at ein náttúruverndarlóg 
skal smíðast.

Í 2017 var farið undir ar
beiðið av nýggjum og tað var 

ein arbeiðsbólkur, sum skuldi 
gera uppskot til eina nýggja 
føroyska náttúruverndarlóg.

Ásannandi tann ovurstóra 
týdningin, sum tann føroyska 
náttúran hevur fyri tað før
oyska samfelagið og Føroya 

fólk nú og framtíðini, miðaði 
stjórnarráðið alt frá byrjan 
eftir at fáa til vega ein lógar
karm, sum endurspeglar, at 
Føroyar taka náttúruna í eins 
stórum álvara og grannalond
ini. 

Galdandi náttúrufriðingar
lóg er so ótíðarhóskandi og 
ófullfíggjað, at talan í stóran 
mun er um at bróta upp úr 
nýggjum. 

Tí varð eisini miðað eftir 
einum nútímans lógarkarmi, 
sum leggur upp fyri altjóða 
miðum á tí náttúru- og um
hvørvisrættarliga økinum. 

Og tí var tað serliga hesum, 
ið hugt varð eftir, tá ið hugt 
varð eftir íblástri í lóggávu í 
grannalondunum.

So hóast hetta hevur verið 
ein tungur burður, so er nýggja 
lógin nú á gáttini.

- Ja, men hetta er eitt rættu
liga stórt mál, sum hevur kravt 
nógva orku. Hetta røkkir langt 
út um umhvørvismálaráðið, so 
alt má samansjóðast við rest
ini av okkara fyrisiting, men 
nú haldi eg vit eru komin á 
mál, sigur Sirið Stgenberg, 
landsstýriskvinna.

Eftir øllum at døma, so verð
ur lógaruppskotið lagt fram, tá 
ið tingið kemur samanaftur í 
februar.

Sirið Stenberg, landsstýriskvinna, setti ein arbeiðsbólk 
at gera uppskot til nýggja margfeldislóg

Gamla náttúruverndarlógin er ikki á nakran hátt tíðarhóskandi.


